
				இப்பக்கம் மெய்ப்பு பார்க்கப்படவில்லை
நெ. து. சுந்தரவடிவேலு 439

முன் அறிவிப்பின்படி, அன்று ஆலோசனைக்கு வர வேண்டியது, சில ஆந்திர மாவட்டங்களில், நிலம் அற்றோர்க்குப் புறம்போக்கு நிலங்களை வழங்குவது பற்றியது.

அந்த 30-7-1953 அன்றே, ஆந்திரப் பகுதியைச் சேர்ந்த சட்டமன்ற உறுப்பினர்களுக்கு நல்வாழ்த்துக் கூறி வழி அனுப்பி வைப்பது என்றும் ஏற்பாடு செய்து இருந்தார்கள்.

கல்லூரியின் கடைசி நாள் அன்று மானவர்களில் பலர் கல்விக் கூடங்களுக்கு மட்டம் போடுவது வியப்பல்ல.

அதைப் போன்று எதிர்க்கட்சி சட்டமன்ற உறுப்பினர்கள் பலர் 30-7-1953 அன்று அவைக்கு வரவில்லை.

அந்த நிலையில் ஆந்திர மாநிலத்துப் புறம்போக்கு நிலம் பற்றிய தீர்மானம் ஆலோசனைக்கு வந்தது.

ஆற்றுப்படுகை, ஏரி எதிர்வாய், காட்டுப்பகுதி போன்ற எல்லாப் புறம்போக்கு நிலங்களையும் நிலமற்ற ஆந்திர மாநில உழவர்களுக்குப் பட்டா போட்டுக் கொடுக்க வேண்டும்.

எவருக்கும் மூன்று ஏக்கருக்கு மேல் கொடுக்கக்கூடாது.

அந்த நன்கொடையும் சேர்த்து, எந்தக் குடும்பத்திற்கும் அய்ந்து ஏக்கருக்குமேல் நிலம் சேராதபடி பார்த்துக் கொள்ள வேண்டும்.

இந்தியப் போராட்ட வீரர்களையும் நிலமற்ற குடியானவர்களுக்குச் சமமாகக் கருத வேண்டும்.

இதற்கான எல்லா நடவடிக்கைகளையும் எடுத்து 31-3-1954க்குள் நில ஒதுக்கீட்டை முடித்துவிட வேண்டும்.

இத்தனை கூறுகளைக் கொண்ட தீர்மானம் பற்றி அரசு எடுத்த நிலை என்ன?

ஏற்கெனவே, சில திங்களுக்கு முன், பல ஊர்களிலும் புறம்போக்கு |லெங்கள் ஏலத்தில் விடப்பட்டுள்ளன மேலும் தியாகிகளுக்கு இலவசமாகப் பட்டா செய்து கொடுக்கப்பட்டுள்ளன.

இதுவரை உறுதியாகாத ஏலங்களை புதிய ஆந்திர மாநிலம் வந்த

பிறகு, அமையும் ஆட்சி உறுதி செய்வதா இல்லையா என்று ஆந்திர மாநில சட்ட மன்றம் முடிவு செய்யட்டும்.

